
««Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի

	ՀՀ ֆինանսների նախարարություն
	04.03.2026թ.

	
	№ 01/34-1/5194-2026

	Նախագծով նախատեսվում է ՀՀ պաշտպանության նախարարության կողմից իրականացվող 1169 «ՀՀ պաշտպանության ապահովում» ծրագրում ավելացնել նոր՝ 11007 «Երկրապահ կամավորականների գործունեության ապահովում» միջոցառումը և դրա շրջանակներում «Երկրապահ կամավորականների միություն» ՀԿ-ին ՀՀ 2026 թվականի պետական բյուջեով նախատեսված ՀՀ կառավարության պահուստային ֆոնդից հատկացնել 271,890.0 հազար դրամ դրամաշնորհ՝ չկիրառելով ՀՀ կառավարության 2003 թվականի դեկտմբերի 24-ի N 1937-Ն որոշմամբ հաստատված կարգի (այսուհետ՝ Կարգ) պայմանները:
Այս կապակցությամբ առաջարկում ենք Նախագծի 2-րդ կետի 2-րդ ենթակետում հստակեցնել, թե Կարգի որ կետի (կետերի) նկատմամբ է նախատեսվում սահմանել բացառություն՝ միաժամանակ Նախագծի փաթեթում ներկայացնելով այդ բացառության  սահմանման անհրաժեշտության հիմնավորումը: Եթե նախատեսվում է Կարգի ամբողջական չկիրառում, ապա առաջարկում ենք Նախագծում սահմանել դրամաշնորհի տրամադրման և դրա ծախսման գործընթացի պայմանները՝ ապահովելու համար ֆինանսական միջոցների նպատակային, արդյունվետ և վերահսկելի օգտագործումը:
	Մասամբ է ընդունվել. 
Քանի որ, Նախագծի հիմք է հանդիսացել (նախադեպ է դիտարկվել) ՀՀ կառավարության 2022թ. հունիսի 9-ի № 863-Ն, 2023թ. հունիսի 29-ի № 1078-Ն, 2024թ. ապրիլի 4-ի № 466-Ն և 2025թ. ապրիլի 23-ի № 463-Ն որոշումները:


	Հայտնում ենք, որ Նախագծի հիմնավորմամբ ներկայացված չեն պարզաբանումներ այն մասին, թե ինչու Նախագծով առաջարկվող ծախսերը բյուջեի պլանավորման փուլում չեն համարվել առաջնահերթ և չեն ներառվել ՀՀ 2026թ. պետական բյուջեի մասին օրենքի՝ լրացուցիչ ծախսերի առաջնահերթությունների N 6 հավելվածում, ինչպես նաև բացահայտված չէ վերը նշված ծախսերի հրատապությունը և ՀՀ կառավարության պահուստային ֆոնդի միջոցների հաշվին այն իրականացնելու առաջնահերթությունը: 
	Ընդունվել է.


	Նախագծի հիմնավորմամբ ներկայացված չեն նաև ֆինանսական գնահատականի հիմքում դրված հաշվարկները։
	Ընդունվել է.
Հիմնավորմանը կից ներկայացվում է  հաշվարկը և ծրագիրը, սակայն անալիտիկ տվյալների բացակայությամբ պայմանավորված լրացուցիչ հաշվարկ-հիմնավորումներ հրարավոր չէ ներկայացնել:

	     Հաշվի առնելով առկա մարտահրավերները և դրանց դիմակայելու համար սահմանափակ հարկաբյուջետային հնարավորությունները՝ առաջարկում ենք ՀՀ կառավարության պահուստային ֆոնդը չդիտարկել որպես նշված ծախսերի ֆինանսավորման աղբյուր և, Նախագծով նախատեսվող ծախսերը ՀՀ կառավարության կողմից առաջնահերթ և հրատապ համարվելու պարագայում, իրականացնել ՀՀ պետական բյուջեով ՀՀ պաշտպանության նախարարությանը հատկացված ընդհանուր միջոցների շրջանակներում։
	Չի ընդունվել. 
Քանի որ ՀՀ 2026թ. պետական բյուջեի մասին օրենքը ընդունվել է 04.12.2025թ., իսկ ՀՀ պաշտպանության նախարարության արտաբյուջետային միջոցները ՀՀ պետական բյուջե փոխանցման ՀՀ կառավարության որոշումը՝ 11.12.2025թ.: 
Հատկանշական է նաև, որ ՀՀ 2026թ. պետական բյուջեով ՀՀ պաշտպանության նախարարության համար նախատեսված ֆինանսական միջոցները ծանրաբեռնված են պայմանագրային պարտավորություններով, ինչպես նաև առկա է դեֆիցիտ, որը ներառված է լրացուցիչ ծախսերի առաջնահերթությունների N 6 հավելվածում:

	     Հայտնում ենք նաև, որ «Երկրապահ կամավորականների միություն» հասարակական կազմակերպությանը 2021–2025 թվականների ընթացքում յուրաքանչյուր տարի հատկացվել են դրամական միջոցներ, որոնք բյուջետավորված չեն եղել, ինչն իր բնույթով վկայում է շարունակական բնույթ ունեցող ծախսի մասին։ Այդ համատեքստում, հարցի հիմնական և համակարգային կարգավորման նպատակով առաջարկում ենք նշված ծախսի բյուջետավորման հնարավորությունը սահմանված կարգով քննարկման առարկա դարձնել բյուջետային գործընթացների շրջանակներում։
	Մասամբ է ընդունվել. 
Սակայն հաշվի առնելով, որ «Երկրապահ կամավորականների միություն» ՀԿ-ի կողմից ֆինանսապես աջակցելու նպատակով ՀՀ պաշտպանության նախարարին ուղղված գրություն(ներ)ում առաջիկա տարվա համար կամ ՄԺԾԾ փուլում ծախսերի պլանավորման վերաբերյալ կանխատեսումներ ներկայացված չեն, ինչպես նաև շարունակականությունը կանխատեսելի  չէ, ուստի միջնաժամկետ ծախսերի ծրագրի և առաջիկա տարվա պլանավորման փուլում ծախսատեսակը հնարավոր չէ նախատեսել:

	ՀՀ վարչապետի աշխատակազմի իրավաբանական վարչություն
	19.03.2026թ.

	
	

	Ներկայացված որոշման նախագծի 2-րդ կետով նախատեսվում է (…) չկիրառել ՀՀ կառավարության 2003 թվականի դեկտմբերի 24-ի N 1937-Նորոշմամբ հաստատված կարգի պայմանները: Այս առումով հարկ է նկատի ունենալ, որ առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմ չկիրառելու հետ կապված կարգավորում:
	Մասամբ է ընդունվել. 
Քանի որ, Նախագծի հիմք է հանդիսացել (նախադեպ է դիտարկվել) ՀՀ կառավարության 2022թ. հունիսի 9-ի № 863-Ն, 2023թ. հունիսի 29-ի № 1078-Ն, 2024թ. ապրիլի 4-ի № 466-Ն և 2025թ. ապրիլի 23-ի № 463-Ն որոշումները:




